З А П И С Н И К

од продолжението на дваесет и првата седница на Советот на Општина Богданци, одржана на 27.01.2015 година во салата на 
Советот на општина Богданци со почеток во 14.00 часот

Продолжението на Седницата го отвори и со него раководеше Блаже Шапов, Претседател на Советот на општина Богданци.
Од вкупно 11 (единаесет) советници, на седницата беа присутни  сите 11 (единаесет) члена на Советот на општина Богданци, и тоа: Блаже Шапов - претседател, Ристо Киров, Ристо Енџекчев, Никола Стратров, Риса Бејкова, Борис Ванчев, Сузана Мандалова, Стојан Воданов, Катерина Чрчева, Душко Енџекчев и Кристијан Тодоров кој пристигна на расправата по третата точка од дневниот ред.
На седницата исто така беа присутни и Градоначалникот на општината и Емилија Паункова од општинската администрација.
За записничар на седницата беше одредена Венера Зелава од општинската администрација.

Претседателот на Советот констатираше дека има кворум за работа и дека Советот може полноправно да одлучува. 


Бидејќи Дневен ред беше претходно усвоен се премина на работа по истиот.

1. Предлог-Одлука за пренесување на правото на користење на основно средство (главен потисен цевковод);
2. Предлог-Одлука за пренесување на правото на користење на основно средство (ровокопач);
3. Предлог-Одлука за подигање на спомен-обележје на прогонуваните, судените, затвораните, убиените и упокоените за идеите на самобитноста на македонскиот народ и неговата државност од 1944 до 1991 година;

4. Предлог-Одлука за донесување на урбанистичко планска документација заради усогласување на намените на ДУП Богданци со бесправно изградени објекти (КП 10421);
5. Предлог-Одлука за донесување на урбанистичко планска документација и вклопување на бесправниот објект во истата (КП 239/1);
6. Предлог-Одлука за донесување на урбанистичко планска документација и вклопување на бесправниот објект во истата (КП 230 и 234);
7. Предлог-Одлука за донесување на урбанистичко планска документација и вклопување на бесправниот објект во истата (КП 1538);
8. Предлог-Одлука за донесување на урбанистичко планска документација со која ќе се изврши промена на трасата на сообраќајната инфраструктура (КП бр.10279/1);
9. Предлог-Одлука за донесување на урбанистичко планска документација заради усогласување на намените од ДУП Богданци со бесправно изградени објекти (КП бр.10451/1);
10. Предлог-Одлука за донесување на урбанистичко планска документација  и вклопување на бесправниот објект во истата  (КП бр.11768);
11. Предлог-Одлука за донесување на урбанистичко планска документација  и вклопување на бесправниот објект во истата  (КП бр.2795);
12. Предлог-`Програма за дополнување на Програмата за изработување на урбанистички планови во Општина Богданци за 2014 година;

13. Советнички прашања. 
Точка 1. Предлог-Одлука за пренесување на правото на користење на основно средство (главен потисен цевковод)

Претседателот отвори дискусија по предложената одлука.
За збор се јави советникот Борис Ванчев кој побара кога ќе се склучи договорот од член 3 од предложената одлука, да се достави копија од истиот и до советниците.
Бидејќи никој друг не се јави за збор, се премина на гласање по предложената Одлука.

Одлуката за пренесување на правото на користење на основно средство (главен потисен цевковод) се донесе со 10 (десет) Гласа „За“.
Точка 2. Предлог-Одлука за пренесување на правото на користење на основно средство (ровокопач)
Претседателот на Советот отвори дискусија по предложената одлука.
Збор зеде Градоначалникот, Анастасија Олумчева, која што даде предлог да се дополни одлуката со уште еден член 4 со кој ќе се регулира цената на услугата за користење на ровокопачот за потребите на општина Богданци кој ќе гласи: 
„ЈП „Комунална чистота“-Богданци ќе наплаќа по повластена цена за користење на услуги со ровокопачот за потребите на општина Богданци.


Цената за користење на услугите со ровокопачот за потребите на општина Богданци се утврдува на 1300 денари со вклучен ДДВ по работен час.“ 
Бидејќи никој друг не се јави за збор, се премина на најпрво на гласање по предлогот на Градоначалникот. Предлогот беше усвоен со 10 (десет) гласа „За“. Потоа се премина на гласање по одлуката со предходно усвоениот предлог од Градоначалникот. Одлуката со предлогот кој стана составен дела на одлуката се донесе со 10 (десет) гласа „За“.
Точка 3. Предлог-Одлука за подигање на спомен-обележје на прогонуваните, судените, затвораните, убиените и упокоените за идеите на самобитноста на македонскиот народ и неговата државност од 1944 до 1991 година
Претседателот на Советот отвори дискусија по предложената одлука.
Збор зеде Градоначалникот на општината кој рече дека предлогот е од здружението на прогонуваните, судените, затвораните, убиените и упокоените за идеите на самобитноста на македонскиот народ и неговата државност од 1944 до 1991 година и дека откога ќе се донесе одлуката ќе се спроведе законската постапка со објавување на јавен конкурс.

Ристо Киров рече дека дека не е спорно дека е потребен таков споменик со кој ќе се одаде почит на тие лица, но смета дека треба да се прашаат и граѓаните, да дадат свој предлог за изгледот на спомен-обележјето. Тој укажа на тоа да постапката биде согласно законските прописи.

Блаже Шапов рече дека предложената локација може и не е најдобра, да се види некоја друга локација, каде што ќе одговара подобро.

Градоначалникот рече дека во одлуката е опфатена парцелата на целиот парк, па одборот ќе може мнајсоодветно да ја одреди локацијата.

Ристо Киров даде предлог спомен-обележјето да се постави во горниот дел од паркот.

Стојан Воданов рече дека одлуката е во ред и дека  во неа е опфатен целиот парк, па потоа одборот нека одлучи кај да се постави.

Бидејќи никој друг не с ејави за збор се премина на гласање по прдложената одлука.

 Одлуката беше донесена со 8 (осум) гласа „За“ и 3 (три) гласа „Воздржан“ (Блаже Шапов, Борис Ванчев, Никола Стратров). Советникот Кристијан Тодоров пристигна на седницата во текот на дискусијата по оваа точка.
Точка 4. Предлог-Одлука за донесување на урбанистичко планска документација заради усогласување на намените на ДУП Богданци со бесправно изградени објекти (КП 10421)

Претседателот отвори дискусија по предложената одлука и најпрво и даде збор на Емилија Паункова да даде образложение по предложената одлука.
Збор зеде Емилија Паункова која образложи дека согласно Правилник за стандарди за вклопување на бесправни објекти во урбанистичко планска документација, потребно е да се разгледа намената на ДУП Богданци. Бесправно изградените објекти имаат намена помошни простории и гаража  и е изграден на земјиште сопственост на Република Македонија со право на користење на лицето Зоран Стоименовски. Пристапот на соседните објекти е од улица Страшо Пинџур.
Бидејќи никој не се јави за збор се премина на гласање по одлуката. Одлуката се донесе со 11 (единаесет) гласа „За“.
Точка 5. Предлог-Одлука за донесување на урбанистичко планска документација и вклопување на бесправниот објект во истата (КП 239/1)
Претседателот отвори дискусија по предложената одлука и најпрво и даде збор на Емилија Паункова да даде образложение по предложената одлука.
Збор зеде Емилија Паункова која образложи дека врз основа на Правилник за стандарди за вклопување на бесправни објекти во урбанистичко планска документација, потребно е да се донесе урбанистичко планска документација со која ќе се вклопи бесправно изградениот објект. Бесправно изградениот објект е изграден на земјиште сопственост на  Кириќ Томислав Петар од Селемли. Пристапот на соседните објекти е од главната улица.

Бидејќи никој не се јави за збор се премина на гласање по одлуката. Одлуката се донесе со 11 (единаесет) гласа „За“.

Точка 6. Предлог-Одлука за донесување на урбанистичко планска документација и вклопување на бесправниот објект во истата (КП 230 и 234)
Претседателот отвори дискусија по предложената одлука и најпрво и даде збор на Емилија Паункова да даде образложение по предложената одлука.
Збор зеде Емилија Паункова која образложи дека врз основа на Правилник за стандарди за вклопување на бесправни објекти во урбанистичко планска документација, потребно е да се донесе урбанистичко планска документација со која ќе се вклопи бесправно изградениот објект. Бесправно изградениот објект на КП бр. 230 КО Селемли е изграден на земјиште сопственост на  Република Македонија а објектот на КП бр.234 е изграден на земјиште сопственост на Ќириќ Љубиша. Пристапот на соседните објекти е од улица ЈНА.
Градоначалникот рече дека поради немањето на урбанистички план за село, цело изградено земјиште во Селемли е третирано како градежно земјиште, кое што и 85% е во сопственост на самите жители. При изработката на УП за село ќе биде земена сегасната состојба бидејќи улиците се правилно утврдени.
Бидејќи никој друг не се јави за збор се премина на гласање по одлуката. Одлуката се донесе со 11 (единаесет) гласа „За“.

Точка 7. Предлог-Одлука за донесување на урбанистичко планска документација и вклопување на бесправниот објект во истата (КП 1538)
Претседателот отвори дискусија по предложената одлука и најпрво и даде збор на Емилија Паункова да даде образложение по предложената одлука.
Збор зеде Емилија Паункова која образложи дека врз основа на Правилник за стандарди за вклопување на бесправни објекти во урбанистичко планска документација, потребно е да се донесе урбанистичко планска документација со која ќе се вклопи бесправно изградениот објект. Бесправно изградениот објект е изграден на земјиште сопственост на  Карајкова Косана. Пристапот на соседните објекти е од главната улица.
Бидејќи никој не се јави за збор се премина на гласање по одлуката. Одлуката се донесе со 11 (единаесет) гласа „За“.

Точка 8. Предлог-Одлука за донесување на урбанистичко планска документација со која ќе се изврши промена на трасата на сообраќајната инфраструктура (КП бр.10279/1)
Претседателот отвори дискусија по предложената одлука и најпрво и даде збор на Емилија Паункова да даде образложение по предложената одлука.
Збор зеде Емилија Паункова која образложи дека врз основа на Правилник за стандарди за вклопување на бесправни објекти во урбанистичко планска документација потребно е да се разгледа трасата на инфраструктурата. Бесправно изградениот објект е изграден на земјиште сопственост на  Република Македонија со право на користење на лицето Гогов Антонио од Богданци. Пристапот на соседните објекти е од ул.Мирче Ацев.
Бидејќи никој не се јави за збор се премина на гласање по одлуката. Одлуката се донесе со 11 (единаесет) гласа „За“.

Точка 9. Предлог-Одлука за донесување на урбанистичко планска документација заради усогласување на намените од ДУП Богданци со бесправно изградени објекти (КП бр.10451/1)
Претседателот отвори дискусија по предложената одлука и најпрво и даде збор на Емилија Паункова да даде образложение по предложената одлука.
Збор зеде Емилија Паункова која образложи дека врз основа на Правилник за стандарди за вклопување на бесправни објекти во урбанистичко планска документација потребно е да се разгледа намената на ДУП Богданци. Бесправно изградените објекти имаат намена деловен простор и домување  и се изградени на земјиште сопственост на Република Македонија со право на користење на лицето Снежана Митиќ. Пристапот на соседните објекти е од улица Маршал Тито.
Бидејќи никој не се јави за збор се премина на гласање по одлуката. Одлуката се донесе со 11 (единаесет) гласа „За“.

Точка 10. Предлог-Одлука за донесување на урбанистичко планска документација  и вклопување на бесправниот објект во истата  (КП бр.11768)
Претседателот отвори дискусија по предложената одлука и најпрво и даде збор на Емилија Паункова да даде образложение по предложената одлука.
Збор зеде Емилија Паункова која образложи дека врз основа на Правилник за стандарди за вклопување на бесправни објекти во урбанистичко планска документација потребно е да се донесе урбанистичко планска документација со која ќе се вклопи бесправно изградениот објект. Бесправно изградениот објект е изграден на земјиште сопственост на  Република Македонија. Нема соседни објекти. Барањето е поднесено од страна на правното лице „Агро Вардар“.


Бидејќи никој не се јави за збор се премина на гласање по одлуката. Одлуката се донесе со 11 (единаесет) гласа „За“.

Точка 11. Предлог-Одлука за донесување на урбанистичко планска документација  и вклопување на бесправниот објект во истата  (КП бр.2795)
Претседателот отвори дискусија по предложената одлука и најпрво и даде збор на Емилија Паункова да даде образложение по предложената одлука.
Збор зеде Градоначалникот  кој образложи дека се работи за објектот на влезот во с. Ѓавото, односно некогашна пумпа. Бидејќи во тој објект нема останато никакви делови од пумпата кога се правеше елаборатот објектот е опишан како деловен објекти е на земјиште на РМ. Кога ќе се легализира објектот ќе може да се откупи и земјиштето под објектот. Со изработката на новиот план за село ќе се добие нова парцела со објектот која што во иднина би можела да добие своја намена или пак да се продаде по пазарна цена.

Катерина Чрчева праша дали овој објект смета на влезот во селото.

Градоначалникот рече дека каналот се полни и се планира да се затвори, а со тоа ќе се исправи и патот за влезот во селото.

Риса Бејкова реше дека каналот се полнел со градежен шут, па дали е тоа во ред, коа се планира понатаму да се гради на тоа место.

Градоначалникот рече дека се селектира отпадот со кој се полни каналот, а кога ќе се проектира таму објект , нема тоа да биде некоја голем објект, ќе биде планирано само приземје со спрат.

Блаже Шапов рече дека треба да се направи анализа дали тие канали сеуште можат да помогнат при поројни дождови, а исто така тие претходно служеле на земјоделците па незнае колку е правилна одлуката да се затворат каналите.
Градоначалникот рече дека во денешно време нема потреба од такви канали, бидејќи претставуваат извор на зарази.
Бидејќи никој друг не се јави за збор се премина на гласање по одлуката. Одлуката се донесе со 8 (осум) гласа „За“ и 3 (три) гласа „Воздржан“ (Блаже Шапов, Никола Стратров и Борис Ванчев).

Точка 12. Предлог-Програма за дополнување на Програмата за изработување на урбанистички планови во Општина Богданци за 2014 година
Претседателот рече дека оваа точка не се разгледува поради тоа што се однесува за Програмата за изработување на урбанистички планови во Општина Богданци за 2014 година, а веќе е донесена програмата за 2015 година.
Точка 13. Советнички прашања

Претседателот на Советот рече дека на седницата е присутен Градоначалникот на општината па советниците може да поставуваат советнички прашања. Секој сеоветник има право на по две прашања.

Кристијан Тодоров праша дали цената за работа со ровокопачот која што се определи ЈП „Комунала чистота“-Богданци да ја наплаќа спрема општината, дали ќе се користи и за другите субјекти.


Градоначалникот рече дека повластената цена се однесува само за работа на ровокопачот за потребите на Општина Богданци, а за останатите субјекти важат цените определи во ценовникот кој го носи секоја година Управниот одбор на претпријатието.

Блаже Шапов постави две прашања и тоа како прво прашање праша до каде е изработката на урбанистичките планови за селата, бидејќи средствата се одобрени од 2011 година, а плановите сеуште не се изработени.  Како второ прашање праша за издаденото позитивно мислење од страна на Градоначалникот на општината за екслопатација на бакар и злато кај местото Казандол. Тој рече дека оваа е сериозна тема за која што треба да се разговара, бидејќи флотацијата носи и големо загадување. Тој укажа на одредени негативни појави кој се појавуваат од флотацијата  и смета дека е потребно да е запознаат и советниците со тоа што се планира таму да се гради, да се слушната мислење на експерти и слични искуства, па потоа советот да одлучи дали може да се дозволи да се врши експлоатација.
Градоначалникот во врска со првото прашање рече дека договорот за изработка на УП е склучен во 2013 година, но работата оди бавно бидејќи тендерот за изработка на повеќе  УП го добила една фирма и затоа оди побавно. Средствата нема да пропаднат бидејќи и министерството е запознато со работата на фирмата која ги изработува. Во врска со второто прашање рече дека одлуката за отварање на рудник кај местото Казандол  е донесена од страна на Владата на РМ, а кој се планира да опфати територија од општините Валандово, Дојран и Богданци. Најголем дел се простира на територијата на општина Валандово. Даденото позитивното мислење се однесува на тоа да се започне постапката  за изработка на елаборати за влијание врз животната средина, па потоа на УП кои секако ќе бидат презентирани пред граѓаните на трите општини,а  со тоа граѓаните ќе бидат и запознаени. Во врска со загадувањето, доколку рудникот и не е на територијата на нашата општина, а е во соседната, загадувањето доколку го има ќе го има и овде, бидејќи се пренесува преку ветерот. Градоначалникот рече дека доколку сакаат советниците може да се свика состанок да се изврши презентација за советниците.
Блаже Шапов рече дека Советот треба да одлучува за тие работи, но претходно да биде запознат со состојбата, како и влијанието и последиците од експлоатациајата на одредените минерални суровини.

Кристијан Тодоров праша кој ќе биде бенефитот за општината од изградбата на овој рудник.

Градоначалникот рече дека општината би требало да добива надоместок за експлоатацијата и тоа по 3.000 евра по хектар годишно.


Бидејќи никој друг не постави советничко прашање, Претседателот констатираше дека е исцрпен Дневниот ред по што го затвори продолжението на 21-та Седница на Советот.

